
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 23-Ի N 394-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	05.10.2023թ.

	
	01/9-2/19406-2023

	1. 11005. Փորձաքննությունների ծառայություններ» միջոցառմանն ուղղվող 46.1 մլն դրամի չափով վերաբաշխման վերաբերյալ առարկություններ չունենք, քանի որ նախատեսվում է ավելացնել ՀՀ պետական եկամուտների կոմիտեի (այսուհետ՝ Կոմիտե) կողմից իրականացվող փորձաքննությունների գծով ծախսերը (փաստացի ծախսերի և կանխատեսումների վերաբերյալ համապատասխան հաշվարկները փաթեթին կցված են)։
	Ընդունվել է ի գիտություն

	2. Ինչ վերաբերվում է «31001. ՀՀ պետական եկամուտների կոմիտեի տեխնիկական հագեցվածության բարելավում» միջոցառմանը վերաբաշխման միջոցով հատկացվող 539.5 մլն դրամին (մաքսային հսկողության գործընթացի կազմակերպման նպատակով ձեռք բերել «Մարգարա» մաքսային սահմանային անցումային կետի և Արևմտյան մաքսատուն-վարչության համար ռենտգենյան զննող սարքավորումներ, էլեկտրոնային կշեռքներ և այլն համապատասխան տեխնիկական միջոցներ) և 74.0 մլն դրամին (աշխատանքի բնականոն կազմակերպման նպատակով ներդնել էլեկտրոնային հարթակներ), ապա նշենք, որ.
ա/ ՀՀ վարչապետի 29.06.2023թ. 02/16.4/22372-2023 հանձնարարականով ամրագրված է, որ հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, ծախսային ծրագրերում վերաբաշխումներ իրականացնել միայն խիստ անհրաժեշտության դեպքում, իսկ առկա տնտեսված ֆինանսական միջոցների պարագայում վերջիններս ուղղել ՀՀ կառավարության պահուստային ֆոնդ:
բ/ պետական մարմինների կողմից իրականացվող թվային փոխակերպման միջոցառումների ֆինանսավորման նպատակով ՀՀ 2024թ. պետական բյուջեում նախատեսվել է 10.0 մլրդ դրամ: Թվայնացման հետ կապված բոլոր ծախսերը խմբավորվել են «Թվային փոխակերպման գործընթացի իրականացում» ծրագրի ներքո, որի շրջանակներում Թվայնացման առաջարկները կընտրվեն և կֆինանսավորվեն ըստ դրանց առաջնահերթության՝ թվայնացման օրակարգին համահունչ, թվայնացման խորհրդի դրական եզրակացության և տեխնիկական առաջադրանքների բավարար պատրաստվածության պարագայում:
գ/ որևէ կերպ չի հիմնավորվում 2023թ. պետական բյուջեով նախատեսված միջոցների հաշվի առաջարկվող ձեռքբերումների առաջնահերթությունն ու հրատապությունը։
Ելնելով վերոգրյալից առաջարկում ենք Նախագծով բարձրացված թվային հարթակների հարցը դիտարկել 2024թ. նշված ծրագրի շրջանակներում, իսկ վերաբաշխվող 613.5 մլն դրամն ուղղել ՀՀ կառավարության պահուստային ֆոնդ, որից հետո համապատասխան պարզաբանումների և իրականացվելիք աշխատանքների առաջնահերթության և հրատապության վերաբերյալ համապատասխան հիմնավորումների առկայության պարագայում անդրադառնալ ՀՀ կառավարության պահուստային ֆոնդից նշված ձեռքբերումների ֆինանսավորման հարցին՝ այն քննարկելով նաև ՀՀ կառավարության առաջնահերթությունների համատեքստում:
	Չի ընդունվել









ա) ՀՀ վարչապետի 29.06.2023թ. 02/16.4/22372-2023  հանձնարարականով պայմանավորված ՀՀ պետական եկամուտների կոմիտեն վերանայել է իր կողմից մինչև 2023 թվականի տարեվերջ իրականացվող ծախսերի չափը և լրամշակված ՀՀ կառավարության որոշման նախագծով շուրջ 715.0 մլն դրամ նախատեսել է ուղղել ՀՀ կառավարության պահուստային ֆոնդ:

բ) Կոմիտեի կողմից թվային փոխակերպման միջոցառումների ֆինանսավորումը նախատեսվում է իրականացնել 2023 թվականին, այլ ոչ թէ 2024 թվականին, հետևաբար նախագծի վերաբերյալ ներկայացված առաջարկությունը ընդունելի չէ:




գ) Նախագծով նախատեսված միջոցների հաշվին առաջարկվող ձեռքբերումների առաջնահերթությունը և հրատապությունը հստակ ներկայացված է նախագծին կից ներկայացված հիմնավորման մեջ: 


	3. Ինչ վերաբերում է Նախագծին, ապա խմբագրական առումով հայտնում ենք, որ անհրաժեշտ է հավելված 6-ով ներկայացված գնումների պլանում հանել 99200000-1 ԳՄԱ կոդով տողը՝ հիմք ընդունելով ՀՀ կառավարության 15.06.2018թ. թիվ 706-Ն որոշմամբ հաստատված կարգի 38-րդ կետը, որի համաձայն, եթե ԲԳԿ-ի կամ ԲՍԿ-ի համար տվյալ տարվա բյուջեով կամ նախահաշվով նախատեսված որևէ ծախսային ծրագրի գծով բյուջետային ծախսերի տնտեսագիտական դասակարգման գնումների հոդվածներով բյուջետային հատկացումների միայն մի մասն է նախատեսված գնումների իրականացման համար, իսկ մյուս մասն ուղղվելու է գնում չհանդիսացող ծախսերի (այսուհետ՝ ԳՉԾ) ֆինանսավորմանը, ապա այդ ծախսերի գծով հրապարակվող գնումների պլաններում՝ ԳՉԾ-ները չեն ներառվում։
	Ընդունվել է

	2. ՀՀ արդարադատության նախարարություն
	03.10.2023թ.

	
	/27.1/43131-2023

	   ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ, ինչպես նաև Հայաստանի Հանրապետության կառավարության 2023 թվականի մարտի 23-ի N 394-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ)  հաստատվող 1-6-րդ հավելվածների վերևի աջ անկյունում անհրաժեշտ է լրացնել համապատասխան իրավական ակտերի վավերապայմանները՝ նկատի ունենալով «Նորմատիվ իրավական ակտերի մասին» օրենքի 11-րդ հոդվածի պահանջները:
	Ընդունվել է 

	3. ՀՀ բարձր տեխնոլոգիական արդյունաբերության նախարարություն
	10.10.2023թ.

	
	01/16.1/9701-2023

	  Ի պատասխան ՀՀ վարչապետի աշխատակազմի ղեկավարի 09.10.2023թ. թիվ 02/16.5/34820-2023 գրության՝ հայտնում ենք, որ ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ, ինչպես նաև Հայաստանի Հանրապետության կառավարության 2023 թվականի մարտի 23-ի N 394-Ա որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) վերաբերյալ ՀՀ բարձր տեխնոլոգիական արդյունաբերության նախարարությունն առաջարկություններ և առարկություններ չունի։
  Կարևորելով chainalysis֊ի և նմանատիպ այլ գործիքների կիրառումը անհրաժեշտ ենք համարում ստանալ Հայաստանի տեղեկատվական համակարգերի գործակալության կարծիքը՝ Chainalysis “Blockchain & Digital Asstet Investigation Solution” – Chainalysis Reactor ծրագրային ապահովման (Chainalysis Reactor) ներդրման, տվյալների հասանելիության և Պետական եկամուտների կոմիտեի աշխատակիցների ուսուցման ծառայությունների ձեռքբերման վերաբերյալ:
Միաժամանակ, առաջարկում ենք որոշման Նախագիծը քննարկել Տեղեկատվական համակարգերի կառավարման խորհրդում և ստանալ խորհրդի հավանությունը:
	Ընդունվել է ի գիտություն

	4. ՀՀ կենտրոնական բանկ
  Նախագծի վերաբերյալ ՀՀ վարչապետի աշխատակազմի կողմից սահմանված ժամկետներում ՀՀ կենտրոնական բանկից կարծիք չի ստացվել:
	

	
	

	5.Ֆինանսատնտեսական նախարարական կոմիտեի նիստ
	16.10.2023թ.

	  Նախագիծն ընդունվել է քննարկման ժամանակ ներկայացված առաջարկությունների հիման վրա փոփոխություններ կատարելու պայմանով:

	Ընդունվել է
[bookmark: _GoBack] Նախագծում կատարվել են համապատասխան փոփոխություններ։

